
Жараларыңызды Құдайға тапсырыңыз
Өзіңнің рақымыңды мыңдаған адамдарға көрсетесің. Сенің көздерің адам баласының барлық істерін анық көреді. Әркімге жүрген жолдары мен істеген істерінің жемісі бойынша лайықтысын бересің. 

Исаның туылу мейрамы кезінде, жоқ, тіпті бүкіл өмір бойы, адамдардың ойлары қандай да бір күтулерге толы. Исаның туылу мейрамында біз сыйлықтар, жақсы көңіл-күй мен ізгі ниеттерді күтеміз. Ал өмірде, біз, ата-ананың балаларын жақсы көріп, қорғайтынын, некелердің сақталуын және дұрыс әрекеттің дұрыс нәтиже беретінін күтеміз. Бірақ бәрі әрқашан біз күткендей бола бермейді. Өкінішке орай, Исаның туылу мейрамы біздің өміріміздегі жараларымызды одан да ауыр ете алады; мысалы, таңертең, шырша астындағы барлық сыйлықтар ашылғаннан кейін, оған сыйлық жоқ екенін түсінген, қиын некедегі жас ананың мәселесі сияқты. Біздің реніштеріміз, жараларымыз, осы уақытта көтеретін аса ауыр жүк сияқты сезінеді. 
Біздің қиын адамдық жағдайымыз, бүкіл ғаламның Құдайының жүрегіне әсер етіп, Ол бізге бір сыйлық берді. Бұл сыйлық - Оның жалғыз Ұлы болды, Оның мақсаты бізге еркіндік пен сауықтыру беру болды. Бүгін, егер сіз өзіңізбен бірге басқа біреуге деген реніш сақтау ауыртпалығын арқалап жүрсеңіз, Құдаймен бірге емделу жолын бастай аласыз. Сізге қажет кемел әділдік пен толық шипаның жалғыз Қайнар көзі – Құдай. Ол сізді ренжіткен адамдарды кешіруге шақырады, сіз көтерген күнәлардың ауыртпалығын Оған тапсырғаныңызды қалайды. Өз Жалғыз Ұлын бергеннен кейін, Ол қазір де сіздің өміріңізде емдеу ісін аяқтауды тоқтатпайды.
Сіз өзіңіздің жараларыңызды Құдайға тапсырып, Оның сауықтыру сыйын қабылдайсыз ба? 
